
遣興〈（二首）〉

作者：劉基　元末明初

本作品收錄於《列朝詩集/甲前02》

積雨兼數旬，天氣涼有餘。

青苔交戶庭，始覺人跡疏。

地主多閑園，可以種我蔬。

兒童四五人，蔓草相與鋤。

既倦則歸休，臥閱床上書。

無事且為樂，何者為名譽。

迂疏乏世用，矯情非所安。

投簪謝時輩，聊得心中寬。

回首望故鄉，枳棘日以繁。

譬彼水上萍，隨流且盤桓。

樓頭好山色，晴雨皆可觀。

遣興 (劉基)

未知明朝事，且盡今日歡。

此作品在全世界都属于公有领域，因为作者逝世已经超过100年，且作品于1931年1月1日

之前出版。

